
	Trosolwg
	Mae’r safon hon yn ymdrin â’ch rôl o ran cyfrannu at gynnal a gofalu am draed unigolion nad ydynt, yn ôl asesiad gan Bodiatregydd, yn gallu cynnal eu gofal traed eu hunain. Mae’n cynnwys ymgymryd â’r gweithgareddau gofal traed hynny y byddai unigolion yn gallu eu gwneud eu hunain fel arfer, fel torri ewinedd a rhoi gorchuddion a meddyginiaethau. Byddwch yn dilyn cynllun gofal rhagnodedig ac yn sicrhau y gwneir cofnod o’r gofal a roddir. Bydd angen i chi allu adnabod pryd i atgyfeirio’r unigolyn yn ôl i’r podiatregydd.
Bydd angen i ddefnyddwyr y safon hon sicrhau bod eu harfer yn adlewyrchu gwybodaeth a pholisïau cyfredol.




	Meini prawf perfformiad
Mae'n rhaid i chi allu:


	P1 defnyddio rhagofalon safonol ar gyfer atal a rheoli heintiau ac unrhyw fesurau iechyd a diogelwch perthnasol eraill

P2 rhoi gwybod i’r unigolyn beth fydd yn cael ei wneud mewn ffordd sy’n ystyriol o’i anghenion ac ar y lefel a’r cyflymder priodol
P3 cael caniatâd dilys i gynnal y gofal a gynlluniwyd

P4 annog yr unigolyn i ofyn cwestiynau ynglŷn â sut i wella iechyd a gofal ei draed ac i ddarparu gwybodaeth lawn am gyflwr cyffredinol ei draed ac unrhyw ffactorau sydd wedi effeithio ar eu cyflwr

P5 paratoi traed yr unigolyn mewn ffordd sy’n gyson â’r gofal sydd i’w ddarparu a nodi unrhyw arwyddion o ddirywiad, haint neu abnormaledd

P6 atgyfeirio’r unigolyn i Bodiatregydd priodol, yn ddi-oed, pan fo’r gofal sydd ei angen y tu hwnt i gwmpas eich ymarfer

P7 defnyddio cyfarpar sy’n briodol i’r unigolyn, ei gyflwr, y cynllun triniaeth a’r gofal a roddir

P8 trin a gweithredu offer a chyfarpar mewn ffordd sy’n lleihau’r tebygolrwydd o risg, anghysur ac anaf i’r unigolyn a’r gweithiwr, ac yn unol â chanllawiau iechyd a diogelwch

P9 cynnal ewinedd mewn ffordd sy’n gyson â chynllun gofal yr unigolyn, ei gyflwr a’i ddiogelwch

P10 rhoi meddyginiaeth a gorchuddion yn ôl y gofal a ragnodwyd sy’n briodol i gyflwr yr unigolyn o blith y rhai hynny sydd ar gael i chi
P11 cynghori’r unigolyn ar sut i gynnal ei draed a’r hyn y dylai ei wneud pe byddai’n teimlo poen neu anghysur

P12 rhoi gwybod i’r gweithiwr proffesiynol yn ddi-oed am unrhyw arwyddion o haint neu ddirywiad yng nghyflwr yr unigolyn 

P13 gwaredu deunyddiau gwastraff mewn ffordd briodol ac mewn man priodol yn unol â chanllawiau iechyd a diogelwch

P14 gwneud cofnod cywir, cyflawn a darllenadwy o’r gofal a roddwyd




	Gwybodaeth a dealltwriaeth
Mae angen i chi wybod a deall:


	K1 deddfwriaeth Ewropeaidd a chenedlaethol gyfredol, canllawiau cenedlaethol, a pholisïau a phrotocolau sefydliadol yn ymwneud â Llywodraethu Clinigol/Corfforaethol sy’n effeithio ar eich arferion gwaith o ran cynnal traed unigolion yr aseswyd bod angen cymorth arnynt â gofal traed cyffredinol
K2 eich cyfrifoldebau ac atebolrwydd o ran deddfwriaeth Ewropeaidd a chenedlaethol gyfredol, canllawiau cenedlaethol, polisïau a phrotocolau lleol a Llywodraethu Clinigol/Corfforaethol

K3 y ddyletswydd i adrodd am unrhyw weithred neu anwaith o ran gofal a allai fod yn niweidiol i chi eich hun, unigolion eraill neu eich cyflogwr
K4 pwysigrwydd defnyddio rhagofalon diogelwch penodol
K5 y ddeddfwriaeth a’r gweithdrefnau ar gyfer ymdrin â halogiad gan hylifau’r corff
K6 pwysigrwydd defnyddio rhagofalon safonol wrth gynnal iechyd traed, a chanlyniadau posibl arfer gwael

K7 pwysigrwydd cynnal iechyd traed

K8 pwysigrwydd nodi a gweithredu ar newidiadau i gyflwr traed

K9 pwysigrwydd trosglwyddo cwestiynau a sefyllfaoedd sydd y tu hwnt i gwmpas eich ymarfer i’r podiatregydd

K10 y polisïau a’r canllawiau sy’n egluro cwmpas eich ymarfer a’r berthynas rhyngoch chi a’r ymarferydd o ran dirprwyo a goruchwylio

K11 pwysigrwydd monitro cyflwr yr unigolyn trwy gydol y driniaeth

K12 pwysigrwydd hysbysu unigolion am natur y weithdrefn a’r gorchuddion a ddefnyddir yn rhan o’u triniaeth
K13 adweithiau niweidiol posibl i feddyginiaethau a gorchuddion, a sut i’w trin

K14 newidiadau yng nghyflwr traed a achosir gan orchuddion, y mae angen eu hatgyfeirio i’r podiatregydd
K15 newidiadau yng nghyflwr y traed sy’n dangos nad oes angen mwy o driniaeth

K16 pwysigrwydd monitro ac adrodd am bryderon cymdeithasol ac iechyd, e.e. amodau byw aflan

K17 diben y cynllun triniaeth a sut i’w ddilyn

K18 strwythur croen ac ewinedd iach er mwyn gallu adnabod yr hyn sy’n normal ac yn annormal

K19 arwyddion haint

K20 cyflyrau meddygol a llawfeddygol cyffredin a sut y gall therapi cyffuriau effeithio ar draed a gofynion gofal traed

K21 ffarmacoleg yn ymwneud â thriniaethau cyffredin

K22 anatomeg aelodau is y corff a ffisioleg cylchrediad mewn perthynas â chynnal iechyd traed

K23 y cyfarpar a’r deunyddiau a ddefnyddir i gynnal traed unigolion

K24 gwahanol fathau o orchuddion a meddyginiaethau

K25 sut i adnabod arwyddion a symptomau abnormaleddau mewn traed ac ewinedd a chanlyniadau peidio ag adrodd amdanynt

K26 dulliau o gynnal a gwella iechyd traed

K27 sut i ddefnyddio awtoclafau a dulliau eraill o sterileiddio offer

K28 dulliau o hybu iechyd traed

K29 yr hyn a olygir gan wastraff peryglus a gwastraff nad yw’n beryglus, a dulliau priodol o waredu’r ddau

K30 technegau aseptig a gweithdrefnau glân i’w defnyddio gyda gorchuddion di-haint

K31 y wybodaeth y dylid ei chofnodi a phwysigrwydd gwneud hyn mor brydlon â phosibl
K32 materion cyfreithiol yn ymwneud â chadw cofnodion



Gwybodaeth Ychwanegol 
	Cysylltiadau Allanol

	Mae’r safon hon yn gysylltiedig â’r dimensiwn canlynol yn Fframwaith Sgiliau a Gwybodaeth y GIG (Hydref 2004):

Dimensiwn: HWB7 Ymyriadau a thriniaethau 





	Datblygwyd gan
	Sgiliau Iechyd


	Rhif fersiwn
	1



	Dyddiad y'i cymeradwywyd
	Mehefin 2010


	Dyddiad adolygu dangosol

	Mehefin 2012


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Sgiliau Iechyd 



	URN gwreiddiol 
	CHS 150


	Galwedigaethau perthnasol 


	Iechyd, Gwasanaethau Cyhoeddus a Gofal; Nyrsio a Phynciau a Galwedigaethau sy’n gysylltiedig â Meddygaeth; Gweithwyr Iechyd Proffesiynol; Gwasanaethau Gofal Iechyd a Phersonol Cysylltiedig



	Cyfres
	Sgiliau Iechyd Clinigol


	Geiriau allweddol
	Podiatreg, traed, gofal traed, ewinedd, torri ewinedd

